
Ахуыргонд, ахуыргёнёг, разамонёг 

Фарны зёд дын фёдхёссёг, 
ёхсары зёд дё хъахъхъёнёг . 

ЗЁРДЫЛДАРИНАГ ХЪЁБАТЫРТЁ 

Рох мачи уёд ёмё мацы уёд...

2023 азы 8 июл — сусёны мёйы 8 бон, сабат Аргъ 10 сомы

9 июлы — Хетёджы Уастырджийы бон 

РЕСПУБЛИКЁЙЫ ЗЫНАРГЪ ЦЁРДЖЫТЁ!
Кадджын ёмзёххонтё!

Зёрдёбынёй уын Ирыстоны кадджындёр национ бёрёгбон — Хетёджы боны
тыххёй арфё кёнын!
Арф удварнон хъуыдыимё ацы бёрёгбон иу фёлтёрёй иннё фёлтёрмё лё-

вёрд цыд бирё ёнусты дёргъы. Абон, рагон заманты хуызён, Хетёджы къох Ала-
гиры районы суыдзён республикёйы мингай цёрджыты кувён бынат. Тыхы ём-
бырдгёндтё кём сты, уыцы ран хъуысдзысты зёрдёбын ёмё ёргом скуывдты-
тё Дуне Сфёлдисёгмё, сабыр ёмё фёрнёйдзаг цард, ёнёниздзинад, амонд
цёмёй ам сё бынат ссарой, Ирыстон ёмё Уёрёсе та дидинёг куыд калой, аф-
тё.
Ирыстоныл хорзёрдём чи ауды, уыцы уёлдёр тыхтём нё хъуыдытё ёрвит-

дзыстём, курдзыстём сё, цёмёй нё бирёнацион адёмы тыхстдзинёдтёй, зын-
дзинёдтёй бахъахъхъёной. Уый ныртёккё тынг ахсджиаг у, ёмхуызонёй нё
бёстёйыл мёт кёнём, нё хёстонтё Фыдыбёстёйы интерестё хъахъхъёнынц
тохы быдырты. Ахём бынаты скуывдён уёлдай ахадындзинад ис, ёнёмёнг
фехъуысдзён уёларвмё.
Хетёджы бёрёгбон нын фидёныл ёууёнк сфидар кёнёд, нё зёрдётё нын

байдзаг кёнёд ныфсёй ёмё царды тыхёй, фёрнёйдзаг хъуыддёгтё аразын нё
бон куыд уа, афтё. 
Нё уарзон Ирыстоны зёххыл цёрджытё! Хетёджы Уастырджийы боны тыххёй

райсут мё арфётё. Алы аз дёр ёппёт ирон адём ацы бёрёгбон сбёрёг кё-
нынц кадджын уавёры. Ракурынц Хуыцауёй, Зёдтё ёмё Дауджытёй сабырдзи-
над, ёнёниздзинад. Ацы бонты кувдзыстём, цёмёй дуне сабыр уа, нё фёсивёд
уёлахизимё сё бинонтыл сёмбёлой, нё кёстёртё домбай уой.
Хетёджы Уастырджи зын рёстёг цы ёххуыс бакодта, ахём ёххуыс кёнёд ёп-

пёт ирыстойнёгтён дёр. Алкёй хёдзар ёмё нё уарзон Ирыстон фёрнёйдзаг
уёнт.

Сергей МЕНЯЙЛО,
РЦИ-Аланийы Сёргълёууёг

ИРЫСТОНЫ ЗЫНАРГЪ ЦЁРДЖЫТЁ!
Зёрдёбынёй уын нё национ сёйраг бёрёгбёттёй иуы тыххёй арфё кёнын,

уый бирё ёнусты дёргъы у ирон адёмы культурёйы ёнёфехалгё хай — Хетёджы
бёрёгбоны фёдыл.
Рёстёг куыд равдыста, афтёмёй хъуамё аргъ кёнём нё рагфыдёлты хёзна-

тё ёмё традицитён, нё уидёгтё нё рох ма кёной. Нё бирёнацион республи-
кёйы ацы бёрёгбон ёвдисы хорз сыхёгтёй цёрыны, адёмты ‘хсён разыдзинад
ёмё кёрёдзийён аргъ кёныны ёууёлтё. Бёрёгбон дзаг вёййы удварнон ёмё
иугёнёг тыхёй. Хетёджы къохы хистёртё Дуне Сфёлдисёгмё скувдзысты, уарзон
зёххён дзы курдзысты сабырдзинад, амонд, алы бинонтён — фарн.
Зынаргъ ёмзёххонтё! Парламенты депутатты номёй уын арфё кёнын, ёнёниз

ёмё амондджын ут, уё хорз хъуыддёгты ёмё ракёндты — ёнтыстджын Ирыстоны
сёраппонд!

ТУСКЪАТЫ Таймураз,
РЦИ-Аланийы Парламенты Сёрдар

Ёппётадёмон ёхсёнадон змёлд "Иры Стыр Ныхас"-ы номёй зёрдиаг арфё
кёнын Ирыстоны цёрджытён кадджындёр бёрёгбёттёй иу Хетёджы боны
фёдыл!
Нё адёмы удварны хёзна, иудзинад ёмё хёлардзинады нысаниуёг кёмён

ис, уыцы рёсугъд ёгъдау нём ёнусты сёрты ёрцыд! Ёртё ёртёдзыхонёй, сыр-
сыргёнгё нёртон бёгёныйё Иры дзыллётё кувдзысты Хетёджы Уастырджимё!
Сыгъдёг кувинёгтёй табу кёндзысты ёмё курдзысты нё бёстёйён сабырдзи-
над, къёбицы бёркад, ёнёниздзинад, амондджын фидён нё кёстёртён! Уёл-
дай арфё кёнём нё хъёбатыр хёстонтён — Уастырджи уё йё рахиз базыры бын
дарёд, фыдбылызёй уё хъахъхъёнёд!
Нё зынаргъ ёмзёххонтё! Иунёг Кадджын Стыр Хуыцаумё ёмё Хетёджы

Уастырджимё нё сыгъдёг куывдтытё фехъуысёнт, бёрёгбоны арфётё уыл
дзёбёхёй ёрцёуёнт!

ЕНАЛДЫТЫ Хъазыбег,
"Иры Стыр Ныхас"-ы сёрдар

Фембёлды архайдтой
республикёйы Хицауады
уёнгтё, стёй Рахизфарсы
районы ёмё арёзтадон
кусёндётты минёвёрт-
тё. Ёмбырды архайджы-
тё уёлдай фылдёр ёр-
гом аздёхтой Беслёны
дыууё бирёфатерон хё-
дзары арёзтадмё (ацы
куыстытё цёуынц "Кё-
лёддзаг хёдзёрттёй ног-
тём адёмы раивд"-ы фе-
дералон программёмё
гёсгё). Уымёй уёлдай,
ныхас цыд Дзёуджыхъёуы
26-ём ёмё Ёрыдоны
3-ём скъолаты бындурон
цалцёггёнён куыстытыл.

— Инфраструктурёйы
объектты арёзтады ёмё
цалцёгкёнынады фёдыл
республикё йёхимё кёй
райста, ёппёт уыцы хёс-
тё афоныл ёмё хёрз-

хъёдёй баххёст кёнын
ёмбёлы. Федералон про-
екттём гёсгё кёй
аразём ёмё цалцёг кё-

нём, уыцы объекттём
уёлдай фылдёр ёргом
здахём. Арёзтады ём-
гъуыдтё фёстёдёрмё
кёй аххосёй аргъёв-
дзысты, куысты рёстёг
ахём лыггёнинаг фарста-
тё кёд сёвзёрынц, уёд
ацы фарстаты тыххёй ха-
бар ёппёт бёрнон адёй-
мёгтён фехъусын кёнын
хъёуы, стёй сёвзёрёг
зындзинёдтё аиуварс кё-
ныны фёдыл архайды
пъланыл ёвёстиатёй ба-
кусын ёмбёлы. Уымёй
уёлдай, алы разамонё-
джы хёс у ёрвылбон алы
объекты уавёрмё дёр
цёст дарын, — загъта
регионы Сёргълёууёг.
Сергей Меняйлойы ны-

хасмё гёсгё, республи-
кёйы хъёууон районты
бынаты фембёлдтытё
дарддёр арёзт цёу-
дзысты.

РЦИ-Аланийы
Сёргълёууёджы
ёмё Хицауады 
пресс-службё

Нысантё

Саразинаг ёмё 
цалцёггёнинаг объекттё
Национ проекттё Цёгат Ирыстоны фёзуатыл

ёххёстгонд куыд цёуынц, стёй скъолатё бынду-
ронёй куыд цалцёг кёнынц, уыдёттыл ныхас кём
цыд, нё республикёйы Сёргълёууёг Сергей
МЕНЯЙЛО сарёзта ахём ёмбырд.

Театралон аивадмё
стыр ёвёрён бахёссыны
тыххёй регионы Сёргъ-
лёууёг театры разамынд
ёмё артисттён бузныг
загъта.

— Бёхты театр "Нарт"
ёмё паддзахадон ан-
самбл "Алан" Ирыстоны
ёвдисёндарыл нымад
кёй сты, уый цалдёр хат-
ты загътон. Ацы театры ку-
сёг адём сё дёсны-
йадыл ёнувыд сты. Уёрё-
сейы ёмбал кёмён нёй,
бёхты уыцы театр нын
бахъахъхъёнын кёй бан-
тыст, уый мын ёхсызгон у.
Уё биноныг куысты тых-
хёй уын — бузныг. Артист-
тён удёнцой уавёрты ре-
петицитё кёныны ёмё
спектаклтё ёвдисыны фа-
дат кём уыдзён, стёй
адём рагёй кёмё ён-
хъёлмё кёсынц, рёхджы
бёхты театры ахём бёс-
тыхай аразын райдайдзыс-

тём, — загъта Сергей
Меняйло.
Цёгат Ирыстоны Сёргъ-

лёууёджы Указмё гёсгё,
аивады къабазы ёнтыст-
дзинёдтё равдисыны
ёмё бирё азты дёргъы
удуёлдайё бакусыны тых-
хёй театры директор
Кокойты Махарбегён
радтой "Республикё Цё-
гат Ирыстон-Аланийы аи-
вёдты сгуыхт архайёджы",
артист-акробат Къелойты
Майёйён та — "Респуб-
ликё Цёгат Ирыстон-Ала-
нийы сгуыхт артист"-ы
кадджын нёмттё.
Артист-акробат Махъо-

ты Тамарёйён саккаг
кодтой нё республикёйы
Кады грамотё.
Фембёлды архайдта

театр "Нарт"-ы аивадон
разамонёг Сихъоты
Тимур дёр.
Театр "Нарт" сёвзёрд

1990 азы (раздёр уыд
театр-студи "Кентавр").

1994 азы январы театрён
радтой "Нарт"-ы ном, 1996
азы ноябры та сфёлдыс-
тадон коллектив ссис
Уёрёсейы бёхты фыццаг
паддзахадон драмон театр
"Нарт".
Театры бындурёвёрёг

ёмё йё фыццаг аивадон

разамонёг, Уёрёсейы
аивёдты сгуыхт архайёг,
Цёгат Ирыстоны адёмон
артист, Хетёгкаты Къос-
тайы номыл паддзахадон
премийы лауреат Дзиуа-
ты Анатоли сфёлдыста-
дон уагёй курдиатджын
ёрыгон адёймёгтёй са-
рёзта фидар, кусынхъом
коллектив.
Ныртёккё театры ку-

сынц 21 артисты, ис дзы
10 бёхы. Ёндёраз Цёгат
Ирыстоны Сёргълёууёг
Сергей Меняйло респуб-
ликёйы Хицауадён бахёс
кодта бёхты театры рёз-
ты программёйыл баку-
сын. Пъланмё гёсгё, са-
раздзысты театрдзауты
залимё, стёй техникон
ёмё административон
агъуыстытимё бёстыхай,
йё алыварс фёзуат та
йын бафснайдзысты.

ГАСАНТЫ Валери

Хъуыддаджы фембёлд

Артисттён — хёрзиуджытё
Цёгат Ирыстоны Сёргълёууёг Сергей

МЕНЯЙЛОЙЁН уыд хъуыддаджы фембёлд
бёхты театр "Нарт"-ы коллективимё. Респуб-
ликёйы разамонёджы ныхасмё гёсгё, цёгат-
ирыстойнёгтё хорз бёрёггёнёнтё ёвдисёг
театрёй сёрыстыр сты. Ныртёккё "Нарт" у
Уёрёсейы бёхты иунёг драмон театр.

Советы нысантё ёмё хёстё сты, паддзахадон ёмё
муниципалон финансон къабазмё цёстдард барадон
фарстаты уагёй ёххёст кёнын. Къамисы хыгъды 2016
азёй абонмё ис не ‘мзёххон Хъёлыцты Инал. Уыцы рёс-
тёг Инал у, уёлдёр амынд советы сёрдары хёдивёг.
Мадзалы архайынц нё бёстёйы алы субъектты нымай-

ён палатёты минёвёрттё. Цёгат Ирыстоны ацы уёрёх
ёмбырд у фыццаг.
РЦИ-Аланийы Сёргълёууёг Сергей Меняйло зёрдиаг

арфётё ракодта уазджытён ёмё ёппёт архайджытён
дёр. Загъта, советы къамис цы куыст кёны, уымён стыр
ахадындзинад кёй ис, уый.

— Не ‘ппётён дёр сёйрагдёр у ёдасдзинад, стёй
экономикон нывылдзинад ёмё хёрзхъёд царды уавёр-
тё. Уёззау рёстёджытё та ныл скодта, Ныгуылён нё
ныхмё цыдёриддёр уыд, уыцы санкцитё сарёзта, фёлё
мах нё фёцудыдтам. Ссардтам мадзёлттё ёмё нё цар-
ды фарстатыл архайём гёнён ёмё амёлттёй. Ацы рёс-
тёг нын уёлдай тынгдёр вазыгджын у алы капекк, алы
сом дёр нымайын ёмё сё комкоммё фарстатыл хардз
кёнын. 2014 азёй нырмё дзурём инвестицитыл, паддза-
хадон программётё ёмё национ проекттыл ёмё сё ёх-
хёст кёнём хёдзардзинёй. Абон цы уёрёх ёмбырд са-
рёзтам, уым ёркёсдзыстут, нё регионты социалон-эко-
номикон райрёзты фарстатём ёмё сёрмагонд ёфсёд-
дон операцийы архайджыты бинонтён национ проектты
бындурыл ёххуыс кёныны хъуыддёгтём. Ацы ран фёны-
сан кёндзынён уый, ёмё ныхас цёуы коммунистон ас-
пекттыл: ахуырад, ёнёниздзинад, промышленност ёмё
иннё къабёзтыл. Нё хёс у, паддзахад цы ёхцайы фё-
рёзтё ёрвиты, уыдонмё тыхджындёр ёмё карздёр
цёстдарды мадзёлттё саразын. Уый тыххёй уё алкёмё
дёр ис фёлтёрддзинад ёмё дзы парахатёй спайда кё-
нут, — загъта Сергей Меняйло.
Ёмбырды раныхас кодта, РЦИ-Аланийы Парламенты

Сёрдар Тускъаты Таймураз дёр. Уый бёлвырд бёрёг-
гёнёнтё радзырдта, паддзахадон программётё ёмё
национ проекттыл цас хардзгонд ёрцыд, уыцы нымёцтё:

— Тынг бирё фёрнджын хъуыддёгтё нё къухы бафтыд
саразын. 30 миллиард сомы бахардз кодтам ног арёзтёд-
тё ёмё алыхуызон мадзёлттён. Нё бёстёйы рёзтён
цы ахъаззаджы паддзахадон программётё ёмё национ
проекттё ис, уыдоны фёрцы Уёрёсейы социалон ёмё
экономикон къабёзты рёзт бёрзонддёр ёмё уёрёхдёр
кёны, — загъта Тускъайы-фырт.
Уёлдёр амынд советы уёнг Юлия Кокарева та буз-

ныджы ныхёстё загъта нё республикёйы разамындён,
Цёгат Ирыстоны фёзыл ацы ахсджиаг мадзал арёзт кёй
ёрцыд, уый фёдыл ёмё радзырдта, республикё рагёй
дёр хёстон хъёбатырты "авдён" кёй у, ирон адёмён
хъёздыг истори кёй ис, хистёртён кад кёныны ёгъдау
та сём ёппёты бёрзонддёр бынаты ёвёрд кёй у, уы-
дёттыл.

САУТЁТЫ Тамилё

Ёмбырд

Бёлвырд цёстдардмё
— фылдёр ёргом

Знон нё республикёйы райдыдта йё куыст ба-
радон фарстаты фёдыл Уёрёсейы Федерацийы
Нымайён палатёйы цур цёстдарён-нымайён ор-
гёнты советы къамисы ёмбырд.

Бёрёгбоны арфётё

Ёмбырдён йё райдайёны размё йё архайджытё
базонгё сты, Парламенты бацёуёны цы равдыст
арёзт ёрцыд, уыимё. Фенён дзы уыд, кусёг адёй-
маджы йё куысты мидёг фыдбылызёй кёнё ёнён-
хъёлёджы цауёй чи бахъахъхъёндзён, ахём сёрма-
гонд дзаума, къахыдарёс ёмё хи хъахъхъёнён фё-
рёзтё, се 'ппёт дёр — фыдыбёстон продукци. Рав-
дысты иу хай бацахстой уёлдёр амынд темёйы фё-
дыл нё республикёйы ахуыргёнёндётты хъомылгён-
джыты нывтё.
Парламентон байхъуыстыты архайджытё ёрныхас

кодтой, фёллойгёнджыты бартё ёмё се 'нёниздзи-
над куыстуётты, организациты ёмё ёндёр уагдётты
куыд хъахъхъёд цёуынц, куыстдёттёг ёмё кусёджы
'хсён цавёр барадон ахастдзинёдтё сёвзёры,
фёллойадон кодексы уагёвёрдтё куыд ёххёстгонд
цёуынц — ацы ёмё ёндёр ахсджиаг фарстатыл.

(Кёрон 2 фарсыл)

Парламентон байхъуыстытё

Ахсджиаг фарста — 
фёллойгёнёджы бартё 
ёмё йе 'нёниздзинад 

бахъахъхъёнын
"Республикё Цёгат

Ирыс т о н -Ал а н и йы
фёллойгёнёджы ёнё-
низдзинад бахъахъ-
хъёныны тыххёй: къа-
базы ахсджиаг нысан-
тё" — ацы фарстайы
фёдыл республикёйы
Парламенты уыд пар-
ламентон байхъуысты-
тё. Амыдта сё Пар-
ламенты Сёрдар
ТУСКЪАТЫ Тайму-
раз. Ёмбырд саразёг уыд Парламенты социалон
политикёйы, ёнёниздзинад хъахъхъёнынад ёмё
ветеранты хъуыддёгты фёдыл комитет.

Инфраструкту-
рёйы объектты
арёзтады ёмё
цалцёгкёнынады
фёдыл республикё
йёхимё кёй райс-
та, ёппёт уыцы
хёстё афоныл
ёмё хёрзхъёдёй
баххёст кёнын
ёмбёлы.

”

“

Ипотекон 
ёфстёуттё
Уёрёсейы Центрон

банк куыд фехъусын
кодта, афтёмёй ацы
азы фондз мёймё не
'мбёстёгтё райстой
15,1 триллион сомы
бёрц ипотекон ёфс-
тёуттё.
Ацы азы 1 июнмё

Цёгат Ирыстоны банк-
ты ист ипотекон ёфс-
тёутты иумёйаг бёрц
рауад 41,18 миллиард
сомы (ома, фароны уы-
цы афонимё абаргёйё,
10,54 миллиард сомы
фылдёр).
Уё зёрдыл уын

лёууын кёнём: фарон
нё республикё ипоте-
кон хёсты бёрцёй ре-
гионты номхыгъды ба-
цахста 82-ём бынат. Нё
республикёйы ист ипо-

текон ёфстауы рёстём-
бис бёрц  уыд 3,4 мил-
уан сомы, йё бафидыны
рёстёмбис ёмгъуыд та
— 282 мёйы.

ДАТИТЫ Ольгё

Зынаргъ ёмбёлттё!
Иннёты ‘хсён тынгдёр хъарм ёмё райдзастдёр бёрёгбон — Бинонты,

уарзондзинад ёмё иузёрдиондзинады бон мах бёрёг кёнём.
Уый дзаг у цард фидар кёнынёй, алцыдёр цёуы бинонтёй —  цардмё,

сабырдзинадмё, адёммё, химё ахаст. Комкоммё бинонтё сты фидар
бындур, кём дё уарзынц, кём дё ёмбарынц, дё цуры кём балёууынц.
Йё раныхёстёй иуы Уёрёсейы Президент Владимир Путин куыд бафиппайдта, аф-

тёмёй "нё бёстёйён, ёппёт уёрёсейаг ёхсёнадён ахсджиаг сты бинонты тради-
цион хёзнатё". Ахъуыды кён, уёд уыдоныл арёзт цёуы ёппёт паддзахад — бинонты
сывёллёттём, хистёртём ахастёй райдай ёмё удварны-этикон принциптёй фёу. Уы-
дон не ‘хсёнады барёнтё сты, рёстаг ахастён йё сёйраг аргъгёнджытё.
Мах хъуамё абон хъахъхъёнём удварны-хёрзёгъдаудзинады хёзнатё, нё бёстёйы

сё фёлтёртё кёрёдзимё дёттынц, уымёй уёлдай — бинонты царды ахастдзинёдтё.
Сывёллётты хъуамё хъомыл кёнём уарзондзинады, иузёрдиондзинады, кад кёныны
ёмё бёрндзинады ахастыты. Уыдоны фёрцы уый свёййы адёймаг — бинонтёдарёг,
гражданин, патриот.
Паддзахадён сёйрагдёр у бинонтён ёххуыс кёнын, аудын сыл. Хицауад социалон

ёххуысы цалдёр мадзалыл бакуыстой, уёлдай ёргом здахынц сёрмагонд ёфсёддон
операцийы архайджыты бинонтём — уыдон сты алывёрсыг ёххуысхъуаг.
Зынаргъ ёмзёххонтё, ацы бон уын мё зёрдё зёгъы фидар ёмё кёрёдзийы уар-

зёг бинонтё. Кёрёдзийён аргъ кёнут, кёрёдзийы уарзут, кад кёнут, афтёмёй ёп-
пёт зындзинёдты сёрты ахиздзыстём. Бёрёгбоны хорзёх уё уёд!

Сергей МЕНЯЙЛО,
РЦИ-Аланийы Сёргълёууёг

Зынаргъ ёмбёстёгтё!

Зёрдёбынёй уын арфё кёнын нысаниуёгджын бёрёгбон — Бинонты, уарзондзинад
ёмё иузёрдиондзинады боны фёдыл!
Алы адёймагён дёр йё бинонтё сты тынг зынаргъ, афтё зёгъён ис, ёмё у йё

фидар цёгат, уым райста царды ёппёты ахсджиагдёр уроктё, уым ыл ёууёндынц, йё
фарсмё вёййынц. Бинонтё кёрёдзиуыл бёттынц цалдёр фёлтёры, уёлдай ахаст
ёвдисынц национ культурёмё, традицитём, хистёртён кад кёнынмё, сывёллёттыл
аудынмё, хиуёттё ёмё хёстёджытём стыр цёстёнгас дёттынмё.
Ацы бон уёлдай арфёйы ныхёстё ёрвитын бинонты къёйттём, цалдёр дёсгай азты

кёрёдзийён кад кёнгёйё ёмё ёгёрон куырыхондзинадимё чи фёцард, уыдонён.
Сё цардёй уыдон ёрыгёттён ёвдисынц, хёдзары артдзёст куыд хъахъхъёнгё у, сё
хиуёттыл куыд иузёрдион сты, уый. Уёдё бирёсывёллонджын бинонтён мё
бузныгдзинады ныхёстё, сёхи ёмё райсгё сабиты кёй хёссынц, уый
тыххёй. Сё амондджын бахудт сын алы бон дёр циндзинад хёссёд, се
‘нтыстдзинёдтё та сын сёрыстырдзинады хос фёуёнт!
Бёрёгбоны хорзёх уё уёд! Мё зёрдё уын зёгъы ёнёниздзинад,

сабырдзинад ёмё фарн! Уё хёдзёрттё хорздзинадёй, амондёй ёмё
циндзинадёй дзаг уёнт!

ТУСКЪАТЫ Таймураз,
РЦИ-Аланийы Парламенты Сёрдар

Фёллой ёмё социалон рёзты
министр Айдарты Алинё куыд фе-
хъусын кодта, афтёмёй Цёгат
Ирыстоны цёрджыты иуёй-иу
къордтён дёттынц 40 хуызы социа-
лон ёххуыс, ёхцайы фёрёзтёй
уый у 570 милуан сомы бёрц.
Ёмткёй райсгёйё та, ацы азён йё
райдайёнёй нырмё уыцы хёрдзтё
схёццё сты 3, 4 миллиард соммё.
Ёртыккаг ёмё уымёй фылдёр

сывёллёттё кёмён ис (3 азы онг)
ёмё уый тыххёй ёхцайы ёххуыс
цы бинонтё исынц, уыдоны нымёц
хёццё кёны 4 минмё, 3 азёй 7
азы онг сывёллёттё кёмён ис, уы-
дон та сты 9 мины. Ёмткёй райс-
гёйё, ёрвылмёй нё республи-
кёйы сабиты райгуырды ёмё сё
хъомыл кёныны тыххёй ёхцайы ёх-
хуыс исынц 62 мин сабийы ныййар-
джытё.
Уымёй уёлдай ма, сывёллон цы

бинонты райгуыры, уыдонён рад-
тынц лёвёртты комплект, афёдзы
райдайёнёй абонмё уал радтой 3

мин бинонтён. Ахём фёндон ба-
хаста Цёгат Ирыстоны Сёргълёу-
уёг Сергей Меняйло. 8 азёй 17
азы онг кёуыл цёуы, уыцы сывёл-
лётты пособитён та нё республи-
кёйы бюджет радты 132,4 милуан
сомы.

— Нё республикёйы социалон
ёххуысён цыдёриддёр фёрёзтё
хъёуы, уыдон махён сты фыццагра-
дон хабёрттё, — загъта Дзанайты

Барис. — Профилон министрад
хъуамё иудадзыгдёр уый хъуыды
кёна. Уёлдай стыр ёргом здахын
хъёуы 3 азёй 7 азмё, стёй 8 азёй
17 азы онг сывёллётты пособитё
фидынмё. Уымёй уёлдай, хъуамё
иу уысм дёр рох ма уа, сёрмагонд
ёфсёддон операцийы чи архайы,
уыдоны бинонтён социалон ёххуыс.
Уый у тёккё ахсджиагдёр фарста-
тёй иу.
Айдарты Алинё ма загъта,

Беслёны 2004 азы ёвирхъау цауты
хъыгдард чи баййёфта, уыдонён

санаторитё ёмё курортты, стёй
фёсарёнты се 'нёниздзинад фё-
фидардёр кёнынён ёхцайы фё-
рёзтёй фёкёсыны фёдыл
бадзырдтё сарёзты тыххёй. Уы-
мён ёдёппёт бахъёудзён 26
милуан сомы.
Ёмбырды ма ныхас цыди сывёл-

лётты ёнёниздзинад фёфидардёр
кёнын ёмё сё сёрдыгон улёфён
бонтё аккаг хуызы арвитыныл дёр.
Уый хауы 36 мин сабимё ёмё
хистёр кары сывёллонмё.

— Ныридёгён уал сё фёллад
суагътой 19 мин сывёллоны, —
загъта Айдарты Алинё. — 600 ёры-
гон чызг ёмё лёппуйы та арвыстам
Сау денджызы былгёрон фёллад-
уадзён ёмё дзёбёхгёнён

уагдёттём, уыдонимё сты сёрма-
гонд ёфсёддон операцийы архай-
джыты сабитё дёр. Уёлдай стыр
ёргом здахём, сё царды уавёртё
хуыздёрхъуаг кёмён сты, уёлём-
хасён социалон ёххуыс кёй хъёуы,
уыцы сывёллёттём.
Ёмбырды архайджытё ма ёрны-

хас кодтой  боны фёткы ёндёр
ахсджиаг фарстатыл дёр.

РЦИ-Аланийы
Сёргълёууёджы ёмё

Хицауады пресс-службё

— Игорь Сергейы
фырт, ныртёккё ахём
рёстёг у, ёмё дзыхъ-
хъынногёй фылдёрёй-
фылдёр ёргом здёхт
цёуы Фыдыбёстёйы
Стыр хёсты цаутём, ды
дёхёдёг дёр иу ёмё
дыууё хатты нё дзырд-
тай уыдётты тыххёй...

— Студенттимё ёмбёл-
гёйё, мёхимё арёх рад-
тын фарст: "Цымё цы зо-
нынц ацы фёсивёд ив-
гъуыд хёсты тыххёй?" Уы-
цы тызмёг рёстёг чи хъуы-
ды кёны, йёхёдёг дзы чи
архайдта, уыдонёй ма баз-
зад хёрз чысыл адём. Сё
мысинёгтён аргъ нё уыди,
фёсивёдён хуыздёр ёмё
бёстондёр ничи радзырд-
таид, куыд уыди, цытё уы-
ди, уыдёттё. Ныр та нё ал-
фамбылай фылдёрёй-фыл-
дёр кёнынц уыцы цаутыл
цъыфкалён ныхёстё, зы-
гъуыммё ёвдисынц нё ис-
тори, нё адёмы хёстон
сгуыхтдзинёдтён сё хъо-
мыс, сё ахадындзинад бын-
тон дёллоз ёркодтой. Зё-
гъём, маршёл Жуковёй
дзурынц, цыфёндыйё дёр
Уёлахизы тыххёй не
'фсёддонты ёнёбёрц би-
рё цагъта, Гастелло дёр
ницы уыйас фесгуыхт, Пан-
филовы 28 хёстоны уадис-
сагёй ницы равдыстой, Зоя
Космодемьянская, дам, дё-
лёмё дёр-уёлёмё дёр
цавёрдёр кёлёддзаг са-
райыл бандзёрста ёмё
афтё дарддёр. Ёмё дам-
думгёнджыты ныхмё хъёд-
дых лёууын нё хъёуы?

— Уёрёсейы Прези-
дент Владимир Путины
уынаффёмё гёсгё
арёзт ёрцыд, нё исто-
ри, нё раздёры царды
рёстдзинадыл хёцёг
сёрмагонд къамис.

— Уый уыди иттёг раст
уынаффё. Ёгёр сбирё,
ёгёр арёх систы зыгъуым-
мё ёвдисёг фёлварёнтё.
Ёмё нё рёзгё фёлтёры
кёцыдёр хайы зондахастыл
фёбёрёг вёййынц, уымён
ёмё сын рёстдзинад зё-
гъёг нё вёййы...

— Дзотты Лазёры ном
дёр нё облёсты хёстон
историйы уыйас зынд-

гонд нёу, фёлё йын йё
хъысмётмё уёлдай
стырдёр ёргом аздёх-
тат...

— Иуёй уыцы ёрыгон
лёппу фесгуыхт, мёнё нё
университет кём ис, уыр-
дём хёрз ёввахс, Чижовкё
кёй хонынц, уым. Иннёмёй
та уыдис не студенттён сё
фылдёрён се 'мгар, уыдо-
ны хуызён ёрыгон , цёр-
дёг, цардбёллон... Ёмё
сём Лазёры сгуыхтдзинад
уымёй тынгдёр бахъардта.

— Дзотты лёппу, Алек-
сандр Матросовы хуы-
зён, йё риуёй ахгёдта
знаджы пулеметы дзых,
фёцис мёлётдзаг цёф-
тё, фёлё ма хъару
ссардта ёмё ныффыста
йё туджы 'ртёхтёй
фёдзёхст йё адёммё,
йё Райгуырён бёстё-
мё... Бахъардзён абоны
фёсивёды зёрдётём
ахём ми, куыд хъуыды
кёнут?

— Фыдыбёстёйы Стыр
хёсты рёстёг Александр
Матросовы бафёзмыдтой
432 адёймаджы. Тёккё
фыццаг та уыди кёстёр по-
литрук Александр Панкратов
1941 азы августы Новгоро-
ды бынмё хёсты. Немыц
уёд бырстой Ленинградмё.
Уый фёстё ма ахём
сгуыхтдзинад равдыстой
ССР Цёдисы алы адёмты
минёвёрттё. Уый ууыл
дзурёг у, ёмё иумё кёй
уыдыстём, ёмдых, ём-
зонд, фашисттыл дёр уый
фёрцы фёуёлахиз стём.
Уыцы хъёбатыртимё уы-

дис хуымётёг лёппу Цёгат
Ирыстонёй. Уый йё цард
радта йё райгуырён зёх-
хёй дард Воронежы
облёсты. Иумёйагёй та,
нё облёст знагёй сёрибар
кёнгёйё, фёмард сты 15
мин ёфсёддоны — алы
адёмыхёттыты минёвёрт-
тё.

— Игорь Степаны
фырт, Дзотты Лазёры
тыххёй ма цы зёгъын дё
бон у?

— Райгуырди Цёгат
Ирыстоны Дур-Дуры хъёуы.
1942 азы 15 августы,
фистёгёфсёддонты дыууё
взводён разамынд дёт-
гёйё, ёнтыстджынёй
бахызт цёугёдон Воро-
нежы сёрты ёмё ёрёнцад
йё рахиз фарс. Фёлё йе
'фсёддонтён дарддёр
фёндаг ёрёхгёдта немы-
цёгты пулемет. Исты
мадзал хъуыдис ёрхъуыды
кёнын йё банцайынён. Ла-
зёр, зёххыл быргёйё,
бахъуызыд знаджы акъоп-
мё, йёхи сцёттё кодта пу-

лемет йё буарёй сёхгё-
нынмё, фёлё фашистты
нёмгуытё фёразёй сты.
Лёппу ёрхаудта зёхмё,
уыцы уысм йе 'мбёлттё
абырстой размё, пулеме-
тыл гранатётё баппёрс-
той, ныссабыр ёй кодтой.
Акъопмё хёстёг мёлёт-
дзаг цёфёй хуыссыди сё
командыгёнёг ирон лёппу.
Уый ма уыди ёгас ёмё ма
тыхамёлттёй йё бон баци
фыстёг-фёдзёхст ныф-
фыссын, ссардтой йын ёй
йё фёскомцёдисон биле-
ты мидёг.

— Дзотты Лазёры ном
бахауд, "Чижевский
плацдарм" кёй хонынц,
уыцы мемориалы ёнусон
номхыгъдмё. Афтё у?

— Ёнёмёнг. Зёрдыл да-
рын хъёуы уый, ёмё уыцы
бонты райдыдта зындгонд
Воронежаг хёст, цыди 212
бон ёмё ёхсёвы. Тынг би-
рё знёгтё дзы фёцагъды,
афтё — алыхуызон хёстон
техникё ёмё хёцёнгарз
дёр. Ёмё ма иу ахём
ахсджиаг хабар. Уым сове-

тон ёфсёдтё немыцы ди-
визитён ахъаззаг цёлхдур-
тё куы нё сёвёрдтаиккой,
уёд дызёрдыггаг уыдаид
Сталинграды хъысмёт дёр
— афтё у сё хъуыды
хёстон историктён.
Зёгъын ма мё фёнды

мёнё ахём хъуыддаджы
тыххёй дёр. Фыдыбёс-
тёйы Стыр хёсты рёстёг
хёстонты ничи фарста, ды
кёцы адёмыхаттёй дё,
зёгъгё. Хъахъхъёдтой сё
иумёйаг Фыдыбёстё.
Ирон, Дзотты Лазёр, тугка-
лён хёсты йе 'взонг цард
радта Воронежы зёххыл,
уый уыди 1942 азы августы,
цалдёр мёйы фёстё та
уырыссаг лёппу Петр Бар-
башов йё буарёй бахгёдта
знаджы пулеметы дзых ирон
хъёу Джызёлы рёбын...
Афтё, ёмдых, ёмзондёй,
сё цардыл нё ауёрдгёйё,
нё раздёры егъау бёс-
тёйы хъёбултё, къёдзё-
хау, лёууыдысты ёгъатыр
знаджы ныхмё.

— Кадджын ёмбырд-

мё, ёвёццёгён, ёрба-
хуыдтой адём Цёгат
Ирыстонёй дёр? 

— О, арвыстам хуынды
гёххёттытё Цёгат Ирысто-
ны Парламентмё, Хицауад-
мё, Хистёрты советмё.
Кёй зёгъын ёй хъёуы, ны-
хас кодтам Дзотты мыгга-
джы минёвёрттимё дёр,
уыдон уыдзысты нё кад-
джындёр уазджытё.
Кёронбёттёны ма

зёгъдзынён уый, ёмё,
куыд зонут, афтёмёй Чи-
жовкёйы Ленины районы ис
Дзотты Лазёры уынг. Ныр
та бахёсдзыстём фёндон,
цёмёй районы скъолатёй
иуён радтой Лазёры ном.
Уёдмё бацёттё кодтам
хъёбатыры ныв дёр. Бы-
нёттон скъолайы музейы
сёрмагонд хайады уыдзыс-
ты, Дзотты лёппуйы тыххёй
цыдёриддёр ёрмёджытё
ёрёмбырд кодтам, уыдон.
Хъуамё рох мачи уа ёмё

мацы уа...
Ёрмёг бацёттё кодта

ХЁМЫЦАТЫ Морис

Тёрхонадон ём-
бырды рёстёг Дзёу-
джыхъёуы Терчыфа-
лейы районы проку-
ратурё бынёттон 33-
аздзыд нёлгоймагыл
арёзт уголовон
хъуыддаджы пад-
дзахадон зылынкёны-
надыл сразы.

Ацы адёймаджы аххос-
джын кёнынц Уголовон
кодексы 264.1 статьяйы 2
хайы ("Уголовон кодексы
264.1 статьяйы амынд
фыдракёнд расыгёй са-
разыны тыххёй тёрхон-
гонд кёмён уыд, ахём
адёймаг нозтджынёй
хёдтулгё скъёры")
амынд фыдракёнд сара-
зынёй.
Куыд рабёрёг, афтё-

мёй ёндёраз апрелы ра-
сыгёй хёдтулгё скъёры-
ны тыххёй нёлгоймагёй
уголовон бёрндзинад ба-
домдтой, фёлё фарон
ноябры нёлгоймаг (йё
тёрхоны ёмгъуыд нёма
ахицён, афтёмёй) ногёй
транспортон фёрёз куы
скъёрдта, уёд ёй авто-
инспектортё баурёдтой.
Нозтджыны ёвдисёнтё
кёмё разынд, барад-
хъахъхъёнджытё уыцы
нёлгоймаджы фёцух код-
той хёдтулгё скъёрыны
барёй ёмё йын бахастой
медицинон иртасынад
ацёуыны фёндон, фёлё
нёлгоймаг ацы фёндоныл
не сразы.
Паддзахадон зылынгё-

нёджы хъуыды нымай-
гёйё, тёрхондон нёл-
гоймагён рахаста 6 мёйы
ёмгъуыдмё йё ёнёбары
куыстытё ёххёст кёны-
ныл бафтауыны тёрхон,
йё мызды 5 проценты йын
паддзахады пайдайён
уромгёйё. Уымёй уёл-
дай, тёрхондон нёлгой-
маджы 3 азы ёмгъуыдмё
хёдтулгё скъёрыны бар-
дёттёг ёвдисёндарёй
фёцух кодта.
Тёрхон кёмён скод-

той, уыцы адёймаджы
хёдтулгё паддзахады
пайдайён тёлётгонд ёр-
цыд.

РЦИ-Аланийы 
Прокуратурёйы
пресс-службё

Зёрдылдаринаг хъёбатыртё

Рох мачи уёд ёмё мацы уёд...
Воронежы облёсты газет "Коммуна" ныммыхуыр код-

та йё уацхёссёджы ныхас Воронежы паддзахадон архи-
тектурон-арёзтадон университеты раздёры ректор,
облёсты Думёйы депутат, горёт Воронежы кадджын
цёрёг Игорь СУРОВЦЕВИМЁ. Куыд зонём, афтёмёй
цалдёр азы размё Воронежы облёсты Хицауад саккаг
кодта кадджын нысан "Арфё Воронежы зёххёй"
хистёр лейтенант, ирыстойнаг лёппу Дзотты Лазёрён
(йё мёлёты фёстё), хёсты азты ам цы ёнёмёлгё
сгуыхтдзинад равдыста, уый фёдыл. Уыцы, стёй ма ён-
дёр ахсджиаг хабёрттё уыдысты сё ныхасы сёр Игорь
Суровцев ёмё газеты уацхёссёг Наталья СТОЛПОВ-
СКАЯЙЁН.

Барад

Тёлётгонд
хёдтулгё

Уёрёсейы Хъахъхъё-
нынады министрады иу-
дадзыг дёр цёуы, сёр-
магонд хёстон опера-
цийы рёстёг хёсты
быдыры цы лёппутё ар-
хайынц, уыдонён постёй
ёрвитинёгтё бёлвырд
ёмгъуыдмё хёццё кё-
ныны куыст. Уырдём не
'фсёддонты хиуёттё,
хёстёджытё ёрвитынц
алыхуызон писмотё, ха-
бёрттё, уырдыгёй та
фёстёмё цёуынц
хёстонты фыстёджытё.

Уыцы ахсджиаг куыст
ёнёкъуылымпыйё кё-
нынц Уёрёсейы Гёрз-
ифтонг тыхты фельдъеге-
рон посты специалисттё.
Ёрмёстдёр посты уыцы
хуызён ис абон гёнён-
тё, знаджы ныхмё ёнё-
фёцудгёйё чи лёууы,
уыдонмё, стёй уыдонёй
сё бинонтём, хёстё-
джытём, зонгётём фыс-
гё хабёрттё хёццё кё-
нын.

ХЁМЫЦАТЫ Морис

Бинонты, 
уарзондзинад ёмё
иузёрдиондзинады 

бонмё 
арфётё

Экономикёйы фидар рёзт
Санкциты уавёрты нё республикёйы экономикёйы иудадзыг

рёзты тыххёй оперативон штабён Цёгат Ирыстоны Хицауады
Сёрдар ДЗАНАЙТЫ Барисы разамындёй уыдис ёмбырд. Ны-
хас дзы сёйрагдёр цыди республикёйы цёрджытён ахадгё со-
циалон ёххуысы мадзёлттыл.

Бастдзинад

Фыстёджытё — 
фронтмё ёмё фёстёмё

(Райдайён 1 фарсыл)

Йё разныхасы Парла-
менты Сёрдар куыд загъта,
афтёмёй кусджытён мызд
фидын, се 'нёниздзинад
хъахъхъёнын ёмё сё бар-
тё ёххёст кёнын — ацы
фарстатё сты экономикёйы
алы къабёзты рёзты ёмё
се 'хсён конкуренцийы ра-
хёцён, стёй республи-
кёйы социалон-экономикон
иумёйаг рёзты бындур.
"Ёппёт фарстатён дёр ис
алыггёнён, хицауады ёп-
пёт оргёнты 'хсён фидар
бастдзинад куы уа, уёд", —
загъта Тускъаты Таймураз.
Парламенты социалон

политикёйы, ёнёниздзи-
над хъахъхъёнынад ёмё
ветеранты хъуыддёгты
фёдыл комитеты сёрдар
Реуазты Ларисё раныхас
кодта "Фёллой хъахъхъё-
ныны къабазы закъонёвё-
рынад ёххёст кёныны
ахсджиаг фарстатыл". Куыд
загъта, афтёмёй кусджы-
тён мызд фидын, куысты
мидёг сын се 'нёниздзинад
хъахъхъёнын, ёнёнхъёлё-
джы цаутё ма 'руадзын, ку-
сёг адёймаджы бартё ёх-
хёст кёнын, фёллойы
культурё — ёппёт ацы
фарстатё фидаргонд сты
"Фёллойы тыххёй" закъо-
ны ёмё ёххёстгонд цё-
уынц профцёдисты органи-
зациты, Фёллойы паддза-
хадон инспекцийы, куыст-
дётджытё ёмё ёндёр
ёмбёлгё ведомствёты
ёмархайды фёрцы. "Раз-
дёры азты уыд "цехы дох-
тыртё", ёмё уыдон кас-
тысты кусджыты ёнёниз-
дзинадмё. Уый уыд хорз
хъуыддаг, ёмё йё хъёуы
сног кёнын", — загъта
депутат. Йё ныхасмё гёс-
гё, ивгъуыд азы куысты
рёстёг ёрцёуёг ёнён-
хъёлёджы цауы аххосёй
41 адёймагён се 'нёниз-
дзинад хъыгдард баййёфта,
дыууёйё та мёлгё
акодтой.

Ахём цаутён бынат цё-
мёй ма уа, уымё йё цёст
дары нё республикёйы
Фёллойы паддзахадон инс-
пекци. Йё разамонёг —
фёллойы паддзахадон инс-
пектор Берозты Тамерлан
йё раныхасы йе 'ргом аз-
дёхта кусджыты ёнёниз-
дзинад бахъахъхъёныны
къабазы фёллойадон ко-
декс ёххёст кёнынмё, ре-
гионалон паддзахадон
цёстдарды фёзилёнтём.
"Прокуратурёйы разыдзи-
надёй цы бёрёггёнён
мадзёлттё аразём, уыдо-
нён сё нысан вёййы, "ау-
уоны" кусёг адёймёгты
‘ргом куыст кёнынмё ра-
ивын, цёмёй ёнёнхъёлё-
джы цауты аххосёй йё
куысты мидёг хъыгдард ма-
чи ёййафа, уый тыххёй”, —
загъта уый.

"Фёллой хъахъхъёныны
къабазы иумёйаг паддза-
хадон политикё ёххёст-
гонд куыд цёуы, ёмё, ве-
домствёты 'хсён ёмархайд
куыд арёзт у, уый фёдыл
ныхас кодта республикёйы
фёллой ёмё социалон
рёзты министр Айдарты
Алинё.
Фёллой хъахъхъёныны

бындуртё ёмё домёнтё
ёххёст кёныны хъуыдда-
джы профцёдистыл цавёр
хёстё ёмё нысантё
ёвёрд ис, уый фёдыл ны-
хас кодта РЦИ-Аланийы
Профцёдисты иугонд орга-
низацийы сёрдар Касаты
Таймураз. Йё ныхасмё
гёсгё, организациты ёмё
кусёндётты чи вёййы, кус-
джыты ёнёниздзинад ёмё
бартё хъахъхъёныны фё-
дыл профцёдистёй уыцы
ёххёстбарджынтён ис
стыр ахадындзинад ацы
фарстайы, уымё гёсгё сё
нымёц рёзы. Ныртёккё
уыцы ёххёстбарджынтё
сты 609 адёймаджы. "Ив-
гъуыд азы дёргъы профцё-
дистё сарёзтой 343 бё-
рёггёнён мадзалы ёмё

раргом кодтой 284 халён
цауы. Куыстуётты бирё
хатт нё разыны фёлло-
йадон бадзырдтё кусёги-
мё, чи вёййы, уым та
хъёугё пункттё ёмё уаг-
ёвёрдтё алкёд амынд не
'рцёуынц, фёллойадон ко-
декс хъахъхъёныны къа-
мистё алы ран нывыл нё
кусынц, — загъта Касайы-
фырт. — Фёлё ис ёхсыз-
гон бёрёггёнён дёр —
ивгъуыд азы дёргъы дох-
тыртё алы куыстуётты са-
рёзтой 13 мин профёркас-
ты ёмё сбёрёг кодтой
кусджыты ёнёниздзинад".
Лыггёнинаг фарстаты

'хсён Касаты Таймураз ра-
нымадта, барадон ёгъда-
уёй кусджытё кёй не сты
дёсны, алкёмё дёр дзы
йё куысты мидёг хъёугё
сёрмагонд дарёс кёнё
хъахъхъёнён фёрёзтё
кёй нё разыны, ёмё ён-
дёртё.
Парламентон байхъуыс-

тытё цы фарстайы фёдыл
ёрцыдысты арёзт, уым ма
раныхасгёнджытё уы-
дысты: РЦИ-Аланийы
Социалон фёдзёхстады
фонды регионалон хайады
сёргълёууёджы хёдивёг
Дойаты Дианё, ёнёххёст
бёрндзинады ёхсёнад
"Баспик"-ы генералон ди-
ректор Хъулаты Сослан,
республикёйы арёзтад
ёмё архитектурёйы ми-
нистр Моргуаты Констан-
тин, Цёгат Кавказы хёх-
хон-металлургон институты
(паддзахадон технологон
университеты) ректоры хёс-
тё ёххёстгёнёг Игорь
Алексеев, нё республи-
кёйы "Базарадон-промыш-
леннон палатё"-йы цёдисы
президент Тугъанаты Хъа-
зыбег ёмё иннётё.
Парламентон байхъуыс-

тыты фёдыл йё архайджы-
тё рахастой бёлвырд ны-
сантё, уынаффётё ёмё
амынддзинёдтё.

ДЕДЕГКАТЫ Зёлинё

Ахсджиаг фарста — фёллойгёнёджы бартё 
ёмё йе 'нёниздзинад бахъахъхъёнын

Хъаныхъуаты Зёлинё райгуырд
1958 азы Цёгат Ирыстоны, горёт
Дзёуджыхъёуы Хъаныхъуаты Влади-
миры фёрныг хёдзары. Йё ном
хъуыстгонд у Ирыстоны. Курдиатджын
журналист, Цёгат Ирыстоны Журна-
листты цёдисы сёрдар, Цёгат Ирыс-
тоны АССР-йы культурёйы сгуыхт ку-
сёг… Валодя дёс ёмё ссёдз азы
дёргъы уыд газет "Рёстдзинады"-ы
редактор,"ирон ёвзаг уыд йё цард,
йё цин, йё рис". "Никуы мё ферох
уыдзён, газет "Рёстдзинад"-ы тираж
30 минмё куы схёццё, уёд хёдзар-
мё цы цины ёнкъарёнтимё ёрба-
цыд, уый. Зёххыл, цыма уымёй
амондджындёр нё уыд, афтё мём
каст. Ирон ёвзагён йё развёндагыл
цёлхдуртё куы уыд, уёд та-иу уыд
тынг мёстджын", — мысы Зёлинё
("Рёстдзинад", 6. 04. 2017).

1975-1980 азты Зёлинё ахуыр код-
та Хетёгкаты Къостайы номыл пад-
дзахадон университеты историон фа-
культеты, иттёг хорз бёрёггёнёнти-
мё йё каст фёци, ёмё йё арвыстой
Мёскуыйы М.В. Ломоносовы номыл
паддзахадон университетмё. Уым
1981 азы бацыд этнографийы кафед-
рёйы аспирантурёмё ёмё ёртё
азы фёстё ёнтыстджынёй бахъахъ-
хъёдта кандидатон диссертаци. 
Ахуыры фёстё Зёлинё сыздёхт

йё райгуырён Ирыстонмё ёмё 20
азы дёргъы фёкуыста ЦИПУ-йы,
фыццаг — ассистентёй, уый фёстё —
хистёр ахуыргёнёгёй, доцентёй,
профессорёй. 2001 азы Хъаныхъуаты
Зёлинё схызт ноджы бёрзонддёр
профессионалон къёпхёнмё —
бахъахъхъёдта историон наукёты
докторы диссертаци. Йё иртасён
куысты темё: "Полиэтничный город
как объект историко-этнологи-
ческого исследования". Дыууё азы
фёстё нысангонд ёрцыд ЦИПУ-йы
Социалон-гуманитарон ахуырады
центры сёргълёууёгёй, 2005 азы та
йё равзёрстой Цёгат Ирыстоны
Абайты Васойы номыл гуманитарон
ёмё социалон иртасёнты институты
директорёй.
Хъаныхъуаты Зёлинёйы зонадон

куысты сёйраг мидис у, нё адёмы
культурё куыд ивы ёхсёнадимё иу-
мё, стёй йыл ёддагон ёндёвдады
фёстиуджытё куыд ахадынц, уый ир-
тасын ёмё йын ёмбёлгё аргъ кё-
нын. Хъаныхъон у 200 зонадон
куыстёй фылдёры автор, уыдонёй
аст сты монографитё; ёдзух архайы
Уёрёсейы зонёдты академийы пре-
зидиумы программёты: у Кёсёг-Бал-
хъары Х.М. Бербековы номыл пад-
дзахадон университеты диссертацион
советы уёнг, ЦИПУ-йы диссертацион
советы уёнг (2017 азы онг), зонадон
журнал "Известия СОИГСИ"-йы сёй-
раг редактор, "Вестник Владикавказ-
ского научного центра РАН"-ы, "Вест-
ник Северо-Осетинского государ-
ственного университета"-йы, "Вест-
ник Академии наук Чеченской Рес-
публики"-йы редколлегийы уёнг. 
Зонадон куыстёй уёлдай ма Хъа-

ныхъуаты Зёлинё уёхскуёзёй ар-
хайы нё республикёйы ёхсёнадон
царды: у Цёгат Ирыстоны Культурон
бынтё хъахъхъёныны комитеты ёх-
сёнадон советы сёрдар, ирон ёвзаг
бахъахъхъёныны ёмё паддзахадон
хёрзиуджыты къамисты, стёй нё
республикёйы Ахуырады министрады
экспертон советы уёнг.
Йё ёнтыстджын зонадон ёмё ёх-

сёнадон куысты тыххёй Хъаныхъуаты
Зёлинё хорзёхгонд ёрцыд: "Рес-
публикё Цёгат Ирыстон-Аланийы зо-
нады сгуыхт архайёг"-ы, "Абхазы
Зонёдты академийы Кадджын док-
тор"-ы кадджын нёмттёй, Уёрёсейы
Зонёдты академийы кадджын грамо-
тёйё, Хетёгкаты Къостайы номыл
паддзахадон премийё, майдантё
"Ирыстоны кадён" ёмё "За вклад в
реализацию государственной полити-
ки в области научно-технологического
развития", Республикё Хуссар Ирыс-
тоны Кады орденёй. 

2005 азёй нырмё,18 азы дёргъы,
Хъаныхъуаты Зёлинё разамынд дёт-
ты Дзёуджыхъёуы наукон центры
Цёгат Ирыстоны Абайты Васойы но-
мыл гуманитарон ёмё социалон ир-
тасёнты институтён. Институт йё
сёдё азы сёрты ахызт, ис ын хъёз-
дыг истори ёмё фёрнёйдзаг тради-
цитё. Дуг куыд ивы, афтё ивынц, зо-
нады раз цы хёстё ёвёрд цёуынц,
уыдон дёр. 2006 азы Уёрёсейы нау-
кёты академи институты разамынды
размё сёвёрдта зын хёс — цёхгёр
ивын бахъуыд иртасёнты здёхт. Уёд
канд ЦИГСИ нё бахауд ахём уавёр-
ты, ёппёт гуманитарон институттён
дёр аивтой сё куысты уавёртё, до-
мёнтё. Хъаныхъуаты Зёлинёйён
йёхи ныхёстём гёсгё, уый ёнцон
хъуыддаг нё уыд, коллективмё ёрба-
хуыдтой ног кусджыты, ног домёнтём

гёсгё аразын райдыдтой куыст: гом-
гонд ёрцыд редакцион-рауагъдадон
центр, фёфылдёр ис монографиты
нымёц, ногёй мыхуыры цёуын рай-
дыдта журнал "Известия СОИГСИ",
2020 азы та ма фёзынд журнал "Кав-
каз-форум"дёр. Ёппёт уыцы ма-
дзёлттё тынг ёххуыс сты ёрыгон зо-
надон кусджыты фёлтёрддзинады
рёзтён, сё тыхтё фёлварынён. 
Наукёмё бирё фёсивёд нё цё-

уы. Ёмё уымён ёнё афтё уёвгё
дёр нёй: стыр ёхцатё дзы нё бакус-
дзынё, цёуынц ём, зонад цардвён-
дагён чи равзёрста, зёрдиагёй кёй
цымыдис кёны, ахём ёрыгон фёси-
вёд. Ёмё институты сёргълёууёг
йё тыхтыл нё ауёрды, цёмёй уыцы
фёсивёды нымёц куыд гёнён ис,
афтё фылдёр кёна. 
Институты традицион систы, йё ра-

замонёг ёмё йе 'мкусджытё бындур
цы зонадон форумтён ёрёвёрдтой,
уыдон: дунеон конференцитё "Милле-
ровские чтения", "Нартоведение в ХХI
веке", "Генеалогия народов Кавказа",
профессор Гуыриаты Тамерланы но-
марён кёстытё, ёрыгон ахуыргёнд-
ты скъола-конференцитё, хуынд сём
ёрцёуынц ёрыгон ёмё фёлтёрд-
джын ахуыргёндтё сыхаг республи-
кётёй, Уёрёсейы алы кёрёттёй,
фёсарёнтёй. Уыцы зонадон форум-
тёй алкёмён дёр ис рауагъдадон
фёрёзтё. 
Хицён ныхасы аккаг сты, фёсивё-

дён цы скъола-конференцитё арёзт
цёуынц, уыдон: "Гуманитарон нау-
кёйы нырыккон проблемётё" ёмё
"Кавказ йё ивгъуыды ёмё йё абоны
боны: истори, археологи, культурё".
Конференциты фёархайынц ёрыгон
ахуыргёндтё, аспиранттё; дёсны-
йады мастер-классты фёлгётты ёмё
лекциты та сын сё зонындзинёдтё
цёстуарзонёй лёвар кёнынц нё
бёстёйы зындгонд, номдзыд ахуыр-
гёндтё. Ацы скъолаты хорздзинад ма
уый мидёг ис, ёмё сём хуынд ёр-
цёуынц студенттё дёр, цёмёй сын
сё зёрдёты бауадзой зонадмё уар-
зондзинды арт. Цы студеттё ёрбацё-
уынц, уыдонёй иуы зёрдёйы куы
сёвзёра йё сомбон наукёимё
сбёттыны фёнд, уёд уый дёр стыр
сгуыхтыл банымайён ис. Ёппёт уыцы
мадзёлттё, ёнёмёнг, стыр ахъаз
сты, ёмткёй наукёйы,сёрмагондёй
та — иронзонынады сомбонён.
Нё ахуыргёндтё иууылдёр кё-

нынц тынг ахсджиаг ёмё хъёугё
куыст, фёлё сё ёрбаиу кёнын, сё
куыстён сын бёзгё фадёттё сара-
зын — ёппёт уыдон сты разамонё-
джы хёстё. Ёмё уыцы хёстё ён-
тыстджынёй ёххёст кёны Хъаны-
хъуаты Зёлинё. Хорз ахуыргонд ал-
кёд хорз разамонёг, хорз организа-
тор нё вёййы — уый дёр курдиат у.
Ёмё уыцы курдиатёй хайджын у Зё-
линё. Институты агъуыст дёргъвётин
рёстёг уыд тынг ёвзёр уавёры,
къорд азты дёргъы цалцёггонд нё
уыд, ёвзёр куыстой хъармгёнён

фёрёзтё (зымёгон уый ёвзёрёр-
дём зынд институты куыстыл). Фа-
раст азы размё (кёй зёгъын ёй
хъёуы, директоры хъёппёрисёй) ин-
ституты уавёрмё ёркастысты. 2017
азы Зёлинё, газет "Рёстдзинад”-ы
уацхёссёгён интервью дётгёйё,
дзырдта, куыд лыггонд ёрцыд уыцы
риссаг фарста, уый тыххёй: "2014 азы
нё уавёрмё йё хъус ёрдардтой УФ-
йы Президенты Ёххёстбарджын ми-
нёвар Цёгат Кавказы федералон
зылды Сергей Меликов ёмё нё
республикёйы уёды Сёргълёууёг
Мамсыраты Таймураз. Зёрдиагёй
бакуыстой, Цёцёнёй нём цы кус-
джыты къорд ёрцыд, уыдон. Фёлё
бёлвырд аххосёгты тыххёй куысты-

тё афёдзмё ёрлёууыдысты, цалын-
мё фарста республикёйы Хицауады
уёды Сёрдар Битарты Вячеслав
йёхимё нё райста, уёдмё. Уый йё-
хи хардзёй ёрмёст цалцёггёнён
куыстытё нё сарёзта, фёлё ма нын
ногтёй раивта нё кусёнуётты
хёдзары дзаумёттё, архив ёмё
библиотекёйы чингуыты тёрхёджы-
тё. Абон нын ис ёппёт уавёртё ку-
сынён, стыр бузныг зёгъём, ахъаз-
заг ёххуыс нын чи бакодта, уыдонён"
("Рёстдзинад", 06.04. 2017. №58).
Кёй зёгъын ёй хъёуы, аивтой кус-

джытён сё уавёртё дёр, фёлё
уыимё фёкарздёр сты куыстмё до-
мёнтё дёр. Кёддёр институты уыд
аспирантурё, стёй къорд азты дёр-
гъы йё куыст ныммынёг. Сног та уы-
цы хъуыддаг дёр, азёй-азмё фыл-
дёр кёны аспирантурёйы дёсны-
йёдты нымёц дёр: литературёзоны-
нады, ёвзагзонынады, историйы, эт-
нологийы хайёдтё.

Наукё адёмёй дард куы уа, уёд
йё пайда дызёрдыггаг у. Институты
кусджытён сё разамонёг ацы хъуыд-
даджы дёр дёнцёг у: архайы зонад
адёмы 'хсён парахат кёныныл, арёх
ёй фенён вёййы телеуынынады алы
равдыстыты. Тынг цымыдисагёй, зё-
гъём, фёсивёд бакастысты ёмё ма
кёсдзысты проект "Эксперто. Зерна
знаний"-ы цы ёрмёг рахаста Зёли-
нё адёмы рёгъмё, уымё. Алёвёрд
хуынди "Куыд цард Дзёуджыхъёуы
ёхсёнад". Уым тынг ёнцонёмбарён
ёвзагёй лёвёрд ёрцыд ёрмёг го-
рётаг ёхсёнады цард куыд ивта,
Дзёуджыхъёуы фидар куы фёзынд,
уёдёй абоны бонтём.
Зонад парахат кёныны хъуыддаг-

мё фёлтёрдджын разамонёг разён-
гард кёны йё кусджыты дёр, уёл-
дайдёр та — ёрыгон ахуыргёнд-

ты.Уыдоны арёх фенён ис Ирыстоны
телеуынынады равдыстыты, "тымбыл
стъолтё" кёй хонынц, ахём фем-
бёлдтыты, ёнёзивёгёй ёмё ра-
зёнгардёй уыдон архайынц ёхсёна-
дон хъуыддёгты дёр.

2003 азы Уёрёсейы зонёдты акаде-
мийы Этнологи ёмё антропологийы
институты Кавказы хайады сёргълёу-
уёг Юрий Анчабадзе фыста: "Исто-
рион наукёты доктор, профессор Хъа-
ныхъуаты Зёлинё у зындгонд уёрё-
сейаг ахуыргонд. Цы зонадон фарста-
тыл кусы, уыдон сты бирёнымёц
ёмё алывёрсыг: истори ёмё этно-
логи, социологи ёмё культурологи.
Зонады ранымад къабёзты фёлгётты
иртасы этносоциалон, этнокультурон

ёмё этнополитикон процесстё ре-
гионы, монон ёмё материалон куль-
турёйы рёзты ёмё социалон инсти-
тутты трансформацийы фарстатё. Уы-
мёй уёлдай ма йё хъус дары дины
ёмё урбанистикёйы проблемётём,
ирон диаспорёты цард иртасыны
ёмё абоны ёхсёнады ахсджиаг чи у
(зёгъём, гендерон), ахём фарста-
тём Хъаныхъуаты Зёлинёйы ном
зындгонд у уёрёсейаг историктё
ёмё  этнологты 'хсён, йё зонадон
куыстён ын стыр аргъ кёнынц спе-
циалисттё".
Ахуыргонд, ахуыргёнёг, раза-

монёг, ёмбал, адёймаг… ёп-
пёты  растдёр аргъ адёймагён скё-
нён ис йё алфамбылай цы адём ис,
уыдоны зёрдёты цы фёд ныууагъта,
уымё гёсгё. 
Институты хистёр фёлтёры минё-

вар, этнологийы хайады сёргълёу-
уёг, историон наукёты доктор,
Уёрёсейы ёмё Цёгат Ирыстоны

наукёйы сгуыхт архайёг, Хуссар
Ирыстоны фыццаг Президент Цыбырты
Людвиг зёгъы: "Цалдёр ныхасы мё
зёгъын фёнды Хъаныхъуаты Зёли-
нёйы тыххёй.  Дзёвгар  азты йё зо-
нын, наукёйы иу къабазы кусём — эт-
нографийы.Фыццаджы фыццаг, уый у
стыр ахуыргонд, бирё цымыдисон
чингуыты автор. Дзёвгар азтё раза-
мынд дётты  нё институтён. Ахём
кусёндонён разамынд дёттын ёнцон
нёу, ёнцон  нёу уый бёрц ахуыргонд
адёмы бёрны бацёуын. Фёлё Зё-
линё зындзинёдтё  ницёмё ёр-
дардта, бёрндзинадёй дёр нё фё-
тарст ёмё ныфсджынёй бавнёлдта
йё ахсджиаг ёмё вазыгджын хёстё
ёххёст кёнынмё. Мёнмё гёсгё,
йё размё цы нысантё ёрёвёрдта
Зёлинё, уыдон йё куыстуарзон  ём-
кусджытимё ёххёст кёны ён-

тыстджынёй. Институты ахуыргёндтё
зёрдиагёй ёвналынц рёстёджы
риссагдёр фарстытё иртасынмё
ёмё сё къухы ёфты ёнтысындзи-
нёдтё. Зынгё ахуыргонд, историон
наукёты доктор, профессор  Хъаны-
хъуаты Зёлинёйы арёхстджын раза-
мынды фёрцы, асинтыл хёрдмё
хизёгау, дзёвгар фёбёрзонддёр
сты коллективы наукон ёнтыстытё,
сырёзт институты кад Уёрёсейы нау-
кёты академийы". Ёмбалёй амонд
— Хуыцауёй лёвёрд хорзёх у.
Институты цы историктё, этнологтё
кусы, уыдонёй бирётё сты, Хъаны-
хъуаты Зёлинё бирё азты дёргъы
ЦИПУ-йы уёхски-уёхск кёимё фё-
куыста, ахёмтё. Уыдонёй иу — Ха-

дыхъаты Алинё, хистёр зонадон ку-
сёг, историон наукёты кандидат, до-
цент. "Хъаныхъуаты Зёлинё бёрнон
адёймаг у царды ёмё куысты дёр, —
дзуры Алинё. — ЦИГСИ-йы сёргъы
Зёлинё ёрлёууыд тынг зын рёстёг:
нё бёстёйы зонадон уагдёттёй би-
рётё бахаудтой уёд рёстёджы куы-
ройы фыдты ёхсён, нё бафёрёзтой
ног уавёрты кусын. Уёд Хъаныхъоны
къухы бафтыд институты коллектив
канд бахъахъхъёнын нё, фёлё ма
йё ног, бёрзонддёр ёмвёзадмё
ракёнын. Ахём уавёрты дзы куыст
домдта канд йё ахуыргонды нё, фё-
лё ма раззагон хъуыдыкёнынады хи-
цау чи у, профессионалон интуици
кёмё ис, ахём разамонёджы курди-
ат равдисын дёр. Уыцы фёлдзёуён
рёстёджы йё къухы бафтыд, йё кол-
лективы кусджыты ног зонадон до-
мёнтём куыд гёнён ис, афтё фёл-
мёндёр, ауёрдгёйё  рахизын кё-
нын. Коллектив ыл баууёндыд, ёмё
абон Цёгат Ирыстоны гуманитарон
ёмё социалон иртасёнты институт
Хъаныхъуаты Зёлинёйы разамындёй
сси, наукёйы алы къабёзты
ныфсджын къахдзёфтё чи кёны, зо-
нады ахём центр: ам бындурон куыст
цёуы историйы, этнологийы, фоль-
клористикёйы, лингвистикёйы, ге-
неологийы, литературёзонынады, со-
циологийы фарстатыл. Уыцы куысты-
тёй бирётё, уыдонимё коллективон
фундаменталон проекттё, банымайён
ис стыр сгуыхтыл иронзонынады:
"Осетины" (Мёскуы, 2012), Alani sive
Aas : Аланы-осетины в исторической
науке (Дзёуджыхъёу, 2019), энцикло-
педитё ёмё ёндёр зонадон-популя-
рон рауагъдтё. Тыхджын зонадон
ёмё рауагъдадон куыстёй уёлдай
ма абон ЦИГСИ фидар кёны йё баст-
дзинёдтё фёсарёйнаг паддзахёдты
(Венгрийы, Турчы, Ираны ёмё ёнд.)
зонадон уагдёттимё: арёзт цёуынц
фольклорон-этнографион экспедици-
тё ё.а.д.
Разамонёджы архайд нё фёкъад-

дёр кодта Хъаныхъонён йёхи сёр-
магонд зонадон куыст. Йё бирёвёр-
сыг эрудици, йё арф зонындзинёдты
ёмё курдиатджын ахуыргонды ён-
къарынады фёрцы ёнтыстджынёй,
йё тыхтыл нё ауёрдгёйё, иртасы
этнологийы ахсджиаг фарстатё.
Зёлинё ирон зонадён канд йё

абоны боныл нё тыхсы, фёлё ма йё
фидёныл дёр. Цёмёй уыцы фидён
бёлиццаг уа, уый тыххёй нё уадзы
кёстёр фёлтёр ахуыр ёмё хъомыл
кёныны хъуыддаг: кусы ЦИПУ-йы ис-
торион факультеты, ЦИГСИ-йы та йё
хъёппёрис ёмё йё иузёрдион
куысты фёрцы сарёзта ёрыгон
ахуыргёндты скъола. Уыцы скъолайы
куыстён сомбоны аккаг аргъ скён-
дзысты фидёны иртасджыты фёл-
тёртё. 
Хъаныхъуаты Зёлинё у, зонады

фёндагыл цёугёйё ёдзух ног
фёндтё ёмё проекттё цардмё чи
хёссы, ахём курдиатджын ахуыргонд
ёмё разамонёг. Кёй зёгъын ёй
хъёуы, уыцы ахсджиаг ёмё зын
фёндагыл цёугёйё, йё фёндаггаг
сты йё ахуыргонды курдиат, йё фёз-
минаг ёгъдау, йё намыс, йё куыст-
уарзондзинад, йё цёстуарзондзинад,
стёй, ёнёмёнг, йё уарзондзинад
йё райгуырён Ирыстонмё, йё
адёммё". 
Хъаныхъуаты Зёлинёйы раздёры

студенткё ёмё ныры ёмкусёг исто-
рион наукёты доктор Султанё Тук-
фатуллина мысы: "Ёнхъёлдён, уый
1997 азы уыд, Зёлинё махён, исто-
рион факультеты студенттён, касти
лекцитё пысылмон дины историйё.
Цы мё ёфтыдта дисы. Аудиторийы
бадтыстём бирёйё, 70 адёймагёй
уёлёмё. Хъуыдаид, ёмё студентты
кар хынцгёйё, стёй ахуырмё дёр
сё тырнынад ёмхуызон кёй нё уыд,
уый зёрдыл даргёйё, лектор кастаид
хъёрёй, кёнё, ёппынфёстаг, йё
тызмёг цёстёнгасёй дёр ёмбарын

кодтаид аудиторийён, хи дарын чи нё
зоны, уый, ёнёмёнг, ёфхёрд кёй
баййафдзён. Уый нё, уёд тас уыд,
студенттё кёй нё хъусдзысты ёмё
сёхи хъуыддёгтыл кёй суыдзысты:
иутё кёрёдзиимё сусу-бусу кён-
дзысты, фёстаг рёнхъыты чи бадт,
уыдон та "денджызон тох"-ёй сёхи
ирхёфсдзысты. Фёлё хъуыддаг бын-
тон ёндёрхуызон рауад. Ахуыргёнёг
уыд ёвёджиау курдиаты хицау — йё
фыццаг ёрбакъахдзёфёй, йё фыц-
цаг сныхасёй нын йёхи бауарзын
кодта. Ёмё уёд уёлдай нал уыд,
кём бадыс, разёй ёви фёстейы,
уый. Дзырдта тынг сабыр хъёлёсы
уагёй, ёдзух лёууыд кафедрёйы
фёстё… галиу къух — кафедрёйы

кёрон… йё фыстытём ёппындёр
нё каст. Йё цёстёнгас иугёндзон —
махмё арёзт... Зын бамбарён уыд,
цавёр тых нё лёмбынёг хъусын код-
та йё сабыр, фёлмён хъёлёсмё:
цы ёрмёг лёвёрдта, уый нё цымы-
дис кодта, ёви нё цёсгом нё хъё-
цыд, йё комкоммё цёстёнгас ён-
къаргёйё, ёндёр истытё кусын. Ип-
пёрд уыд "уёлейё бынмё" дзурыны
миниуёгёй.  Сабыр, фёлмён ныхасы
уаг, фёлё уыцы-иу рёстёг, уыд йё
бакасты, йе сныхасы, йёхи куыд
дардта, уым, цыдёр ахём тых, нё
цёстыты йё бёрзонд чи ёвёрдта.
Уыимё, сёрибар, ёрдзон уёгъдибар,
ёнёлаз, раст ныхасы хъёд. Мах ём
хъуыстам, нё ёппёт хъуыддёгтё
ёмё "денджызон тохтё" аиуварс
кёнгёйё. Дзырдта нын Пахуымпары
ёмархайджыты тыххёй, ёмбисонды
диссёгты ёмё Хъуыраны тыххёй,
сыгъзёрин ёдзёрёг бынаты тыххёй
ёмё а.д. ёмё йём мах хъуыстам.
Ацы ёрыгон сылгоймаджы уёздан-
дзинад махён, ёвзонг ёмё нёрё-
мон удтён, бар нё лёвёрдта нёхи
куыд не 'мбёлы, афтё дарынён,
лёмбынёг ёмё зыдёй йын ахстам
йё алы ныхас дёр. Стёй ма мё зёр-
дыл лёууы иу хъуыддаг: историон фа-
культет ног бёстыхаймё куы ивта,
уёд цъылын ёмё рыгтёсёрфён
хъёцъилёй куыд архайдта, уый дёр,
йё зёрдиаг архайды фёрцы исто-
рион факультеты ёгъуыз, ёдзёрёг
агъуыстытё сё хуыз куыд скалдтой.
Хъуыды кёнын, йёхёдёг кёй ныхёс-
та, уыцы витражтёй аивгонд рудзгуы-
тё дёр, мё зёрдыл лёууынц дидин-
джытёй куыд срёсугъд кодта факуль-
теты уыцы афтид къёлидортё... Кур-
диатджын адёймаг алцёмёй курди-
атджын вёййы фёзёгъынц. Нё
Ахуыргёнёгмё ма уыд йё алфам-
былай аив кёныны ёмё куыстён ён-
цонвадат уавёртё кёныны курдиат
дёр. Ахуыры фёстё азтё атахтысты
маргъау. Ёрмёстдёр рёстёг куы ра-
цёуы, уёд райдайы ёмбарын адёй-
маг, йё зёрдёйы, йё миддунейы
йын арф фёд чи ныууагъта, уыцы
Ахуыргёнджыты нысаниуёг. Хъысмё-
ты афтё бафёндыд, ёмё та нё
фёндёгтё сёмбёлдысты, мё царды
зынвадат рёстёг куы райдыдта, уёд.
Уый абон дёр нымайын мё амондыл.
Ныр цалдёр азы кусын, Хъаныхъуаты
Зёлинё разамынд цы институтён
дётты, уым. Ёвёццёгён, ёнцон
хъуыддаг нёу, зонадон уагдонён ра-
замынд дёттын. Фёлё уыцы хъуыд-
даг дёр йё къухы ёнтыстджынёй
бафтыд. Мёнмё гёсгё, цы коллекти-
вы сёргъы лёууы, уый кусджытём —
алы фёлтёрты минёвёрттём дёр —
уыцы ёнкъарёнтё гуырын кёны: уар-
зынц ёй, аргъ ёмё йын кад кёнынц".
Уёдёй абонмё дзёвгар рёстёг

рауад, Султанё йёхёдёг ныр схызт
зонады бёрзёндтём, сси историон
наукёты доктор. О, рёстёг рауад,
фёлё адёймагён йё удыхъёды
уёздандзинад, ёгъдау куы уа, уёд
цасфёнды рёстёг куы рацёуа, цы-
фёнды зын замантё куы скёна, уёд-
дёр нё аивдзён. Афтё Хъаныхъуаты
Зёлинё дёр: абоны студенттё ёмё
аспиранттё раст цыма сё хистёрты
ныхёстё фёлгъауынц, уыйау семё
ёмдзырд, ёмхъуыды сты. Институты
кёстёр зонадон кусёг Бабайты
Тамерлан дёр зёгъы: "Зёлинё иу-
мёйаг ёвзаг ссардзён йё кусджы-
тёй кёимёфёнды дёр, сё кар ёмё
цы бынат ахсынц, уый нё хынцгёйё.
Цыфёнды фарста йём ма радт, кёд-
фёнды дёр райсдзынё бёлвырд
ёмё биноныг дзуапп, уёдё исты ёх-
хуысхъуаг дё, уёддёр, ёнёмёнг,
дё фарсмё балёудзён". Султанёйау
Тамерлан дёр бахахх кодта, студент-
тё уёвгёйё, Хъаныхъуаты Зёли-
нёйы иннё ахуыргёнджыты 'хсён
кёй хицён кодтой йё бёрзонд про-
фессионализмы тыххёй, стёй йын
студенттём дёр ёмё йе 'мкусджы-
тём цы ахаст уыд, уымё гёсгё".
Ирон адёммё ёмбисондён баз-

зад, фыды фарн мёрдтём нё цёуы,
зёгъгё. Зёлинёйы фыд Хъаныхъуаты
Валодя уыд, йё ёгъдау, йё уёздан-
дзинад абон дёр ма цёвиттойнагён
кёмён ёрхёссынц, ахём адёй-
маг.Йё чызг Зёлинё дёр, куыд йё
профессионализмёй, афтё йё ёгъ-
дауёй дёр фёзминаг у йё ахуыргё-
нинёгтён, кёстёртён. Къорд азы
размё "Рёстдзинад"-ы уацхёссёгён
раргом кодта йё хъуыдытё, йё
фёндтё:"Институты кусджытё дард-
дёр архайдзысты, цёмёй историон
ёгъдауёй сфидаргонд наукон фён-
дёгтё хъахъхъёд цёуой ёмё рёзой
амёй фёстёмё дёр, ахуыргёндты
хистёр фёлтёры фёлтёрддзинад-
мё уа хъёугё ахаст, ёрыгон ахуыр-
гёндты сфёлдыстадон хъёппёрисён
та — ёххуыс" ("Рёстдзинад", 2011, 26
окт.). Институты цы ёгъдау ёмё
фётк фидаргонд ёрцыд йё равзёр-
ды бонты, уый кёстёр фёлтёртём
адёттыныл архайы Хъаныхъон, ёмё
йын ёнтысгё дёр кёны. 
Цёгат Ирыстоны гуманитарон

ёмё социалон иртасёнты инсти-
туты кусджытё зёрдиаг арфётё
кёнынц сё разамонёгён, сё
зёрдё йын зёгъы, цёмёй ма би-
рё азты дёргъы ёнёнизёй, зёр-
дёрухсёй, уёнгрогёй цёуа йё
равзёрст фёндагыл, цёмёй йё
куырыхон разамындёй йё коллек-
тивимё ёмзонд-ёмвёндёй бёр-
зондёй-бёрзонддёр кёной ирон
зонады тырыса. 

Цёгат Ирыстоны 
Абайты Васойы номыл 

гуманитарон ёмё 
социалон иртасёнты 
институты коллектив

Ахуыргонд, ахуыргёнёг, разамонёг
Ахуыргондыл бёрнон хёс ёвёрд ис ёхсёнады, йё фёстагётты

раз, уёлдайдёр та, уыцы ахуыргонд историк куы уа, уёд. Замантё
алыхуызон вёййынц: кём ёнцондёр, кём та — зындёр. Фёлё
абон, змёст рёстёг куы скодта, истори политикон хёцёнгарз куы
сси, нё уидёгтёй нё фёиппёрд кёныныл куы архайынц нё
"хёрзгёнджытё", уёд уёлдай егъау уёз ёрёнцад зонадон кус-
джыты уёхсчытыл. Абоны ахуыргёндты сёр бахъуыд, ёнусты
сёрты нём рагфыдёлтёй цы хёзнатё ёрбафтыд: не 'взаг, не
'гъдёуттё, адёмон сфёлдыстад, хёзнаты хёзна — нарты кад-
джытё, нё истори, уыдон бахъахъхъёнынён, цёмёй фидёны
фёлтёрты раз нё цёсгом сыгъдёг уа. Ёппёт уыцы хёстё ёххёст
кёныныл бёрнонёй, дысвёлдёхтёй архайынц  Цёгат Ирыстоны гу-
манитарон ёмё социалон иртасёнты институты кусджытё. Институт
йё равзёрдёй абоны онг ёххёст кёны, рёстёг, дуг ын йё размё
цы хёстё ёвёрынц, уыдон. Институты сёргъы алы азты чи
лёууыд, уыцы кадджын разамонджыты рёгъы историйы баззайдзён
йё абоны разамонёг ХЪАНЫХЪУАТЫ Зёлинёйы ном дёр.

Юбилей

Ёхцайы фёрёзтё хир-
дыгёй бакёнын ёмё сё
ныххёлёттаг кёнынёй
кёуыл гуырысхо кёнынц,
Дзёуджыхъёуы Терчыфа-
лейы районы мидхъуыд-
дёгты хайады кусджытё
ахём бынёттон 39-аздзыд
сылгоймагыл Уголовон ко-
дексы 160-ём статьяйы
2-ём хаймё гёсгё сарёз-
той уголовон хъуыддаг.

Уголовон хъуыддаджы
ёрмёджытё куыд ёвди-
сынц, афтёмёй, товар
ёмё ёхцайы фёрёзтё
бахъахъхъёныны фёдыл
материалон бёрндзинад
кёмё хаудта, уыцы
амынд сылгоймаг, хы-
зёгон базарадон кусён-
дёттёй иуы уёйгёнё-
гёй кусгёйё, дуканийы
кассёйё адавта 180 мин
сомы бёрц ёхца. Афтё-
мёй дуканийы хицауён
стыр материалон зиан
ёрхаста. Гуырысхойаг
сылгоймаг ёппёт давд
ёхцатё йёхиуыл бахардз
кодта.
Оперативон-агурён

мадзёлттё баххёст кён-
гёйё, пъёлицёйы кус-
джытё кёй баурёдтой,
уыцы сылгоймаг йё азы-
мыл басаст.

Ныртёккё ацы сылгой-
магён нё республикёйё
дарддёр ацёуыны бар
нёй. Амынд статьямё
гёсгё, адёймагён ра-
хёссён ис тёккё
фылдёр фондз азы дёр-
гъы ахёстоны фёбадыны
тёрхон.

РЦИ-Аланийы 
Мидхъуыддёгты 

министрады 
пресс-службё

Барадон
фётк

Ёхцадавёгён —
ёфхёрд!

Уыцы фёзминаг кёс-
тёртёй сё иу у, спорты
уёндон къахдзёф чи акод-
та, уыцы ёвзыгъд кёстёр-
тёй иу у Дзанёгаты Азё-
мёт дёр. 
Уый йё ныфс, йе' гъдау

ёмё йё сёрёндзинад рав-
дыста, боксёй хёцгёйё. 

— Дё бон хорз, Азё-
мёт, кёцёй дё, ёмё
дё цард спортимё куыд
сбастай? 

— Ёз райгуырдтён ёмё
цёрын Фарны. Каст фё-
дён Иван Канидийы номыл
скъола. Ёз тынг бузныг
дён мё ахуыргёнджытёй. 

— Цёмён дё зёрдё
ахсайдта боксмё, ёви
дын дзы уыд фёзминаг? 

— Бокс кёй равзёрстон
уымёй бузныг дён Агъна-
ты Батрадзёй. Уый дёр у
Фарнёй. Чысылёй нырмё
кастён, куыд хёцыд, уы-
мё, ёмё мё бафёндыд
уый хуызён уёлахиз кёнын. 

— Цал азы цёуыс
боксмё? 

— Фыццаг хатт ёрба-
цыдтён, дёс азы мыл куы
цыд, уёд, ёмё уёдёй
нырмё мё царды бонтёй
иу дёр ёнё спортёй нал
арвыстон. Ныр мыл цёуы
нудёс азы. 

— Кём фёцёттё кё-
ныс дёхи ерыстём? 

— Мёхи цёттё кёнын
Дзёуджыхъёуы, клуб
"Восток"-ы, мё тренер у
Тыбылты Батрадз. 

— Чи дын дётты ныфс
ёмё хъaру? 

— Разёнгард мё кёны
мё фыд, йё зёрдё мыл
дары, ёмё мын уыцы
хъуыдытё нё дёттынц

фёрёдийыны бар. Апрелы
мёйы фыццаг хатт хё-
цыдтён "Опен ФС" орга-
низацийы арёзт ерысты.
Уым рамбылдтон мё фыц-
цаг тох. Тагъд уыдзён мё

иннё фембёлд дёр. 
— Спортсменён цы у

вазыгджын? 
— Алкёцы спортсменён

дёр фыццаг бынаты сты
йё уды хъару, ныфс ёмё
тохмё цёттё уёвынад. 

— Дёумё гёсгё,
Ирыстоны спортсмен-
тён цы нё фаг кёны? 

— Ирыстоны спортсмен-
тён материалон ёххуыс
фаг нёй, уый сё ёдзух
къуылымпы кёны, ёхца нё
фаг кёны ерыстём ацёуы-
нён. 

— Азёмёт, ёнё бок-
сёй та дё бонтё куыд
ёрвитыс? 

— Уарзын чингуытё кё-
сын, спортёй цыфёнды
тыхджын куы уай, уёддёр
хъёуы сёрызонд ёмё
удёй тыхджындёр уёвын.
Уымёй уёлдай, уарзын
бёхыл бадын. 

— Ёpыгон фёсивё-
дён дё зёрдё цы зё-
гъы? 

— Мё зёрдё сын зё-
гъы, цёмёй нё фёсивёд
раст фёндагыл цёуой, сё-
хи спортимё бёттой, сё
сё бинонтё ёмё ёнё-
хъён Ирыстон дёр сё уой
сёрыстыр, цёмёй нё
фёсивёд рох ма кёна сё
фыдёлты ёгъдау, ныфс
ёмё кад. 
Хуыцау зёгъёд, ёмё

Азёмёты хуызён кёстёр-
тё фылдёр уёд Ирысто-
ны. 

КУЧИТЫ Камиллё,
БЁДОАТЫ Дзерассё

Фёзминаг кёстёр

ТТыыррнныы нноогг ууёёллааххииззттёёмм
Ирыстон кёддёриддёр зындгонд уыд йё кадджын

хистёртёй, нё хъёбатыр ёмё хёрзёгъдау фёсивёдёй. 

2023 — Нартиадёйы аз

— Хуыцау дунейы куы
сфёлдыста, уёд адём
скёнын фёнд скодта. Хуы-
цауы уынаффёмё гёсгё,
зёххыл равзёрдысты Уад-
мерытё. Уыдон уыдысты
ставд ёмё тыхджын адём:
кёмтты цёугё дёр нё
кодтой, зёххён уыдысты
уёззау, ёмё сё уый тых-
хёй Хуыцау фесёфта. Уад-
мерытё сёвзёрынёй ёр-
тё фондзыссёдз азы куы
рацыди, уёд Хуыцау сфёл-
дыста Камбадаты — зон-
дёй дёр, тыхёй дёр Уад-
мерыты хуызён, асёй та —
къаддёр, раст ныры рёс-
тёджы дёсаздзыд сывёл-
лоны йёстё.
Камбадатё ёгёр лыс-

тёг адём уыдысты зёххыл
цёрынён, ёмё та Хуыцау
уыдоны дёр фесёфта.
Ёртё фондзыссёдз азы

куы рацыд Камбадаты
сфёлдисынёй, уёд Хуыцау
скодта Гамерыты. Фёлё та
уыдон дёр ёгёр стыртё
разындысты ас ёмё тыхёй
дёр, ёмё сё Хуыцау зёх-
хыл нё ныууагъта.
Ёртё фондзыссёдз азы

та куы рацыд Гамерыты
сфёлдисынёй, уёд Хуыцау
скодта Гуымирыты. Уыдон
дёр зёххён аккаг нё фес-
ты, ёмё сё Хуыцау фе-
сёфта.
Ёртё фондзыссёдз азы

куы рацыди Гуымирыты
сфёлдисынёй, уёд Хуыцау
сфёлдыста Уёйгуыты.
Уыдон дёр ын нё фё-

рёстмё сты Хуыцауён, —
уыдысты гуырымыхъ, ёнё-
конд адём: кёуыл дзы уыд
авд сёры, кёуыл — иу сёр,
кёмён дзы уыди дыууё
цёсты, кёмён та — иу
цёст. Уыдысты тыхгёнёг.
Цёргё кодтой хъёдтё
ёмё хёхты лёгётты.
Ёртё фондзыссёдз азы

та куы рацыд Уёйгуыты
сфёлдисынёй, уёд Хуыцау
сфёлдыста ног адём, Нар-
тё, зёгъгё, ёмё йын уы-
дон фёрёстмё сты: асёй
дёр ёмё тыхёй дёр зёх-
хы аккаг уыдысты.
Ацы таурёгъмё гёсгё,

Хуыцау зёххыл цёрынмё
цы адёмты сфёлдыста,
уыдонёй Нартё уыдысты
ёхсёзём. Уыдонёй та
равзёрдысты ирон адём —
ёвдём адём. Нымёц авд
бирё адёмтём, уыдонимё
ирон адёммё дёр, та-
буйаг, арфёйаг у.

Нартё равзёрдысты
Сёуёссёйё. Уый у сё
фыдёл. 
Тынг тыхджын,  ныфс-

джын адём уыдысты Нар-
тё. Нарты адёмёй тых би-
рё кёмё нё уыд, кёнё,
ныфсёй ёххёст чи нё
уыд, уыдон та фылдёр хатт
тынг зондджын, ёрхъуы-
дыджын ёмё цыргъзонд,
стёй дзырддзёугё уы-
дысты. Уыцы миниуджытём
гёсгё-иу нёртон адём се
'знёгтыл фёуёлахиз сты.

Хорз нё касти Нартём
хуымётёджы ёнцад цард
кёнын. Уыдон сё рёстёг
ёрвыстой стёрты, хёсты-
тё ёмё цуаны. Хёцы-
дысты тыхгёнёг уёйгуыти-
мё дёр ёмё сё ёппын-
фёстаг мыггагыскъуыд
фёкодтой.
Нартё цардысты хёхтё

ёмё быдырты, Царциаты
рагъёй, суанг Бестауы рё-
бынмё. Цёргё та кодтой
ёртё дихёй: Уёллаг, Ас-
тёуккаг ёмё Дёллаг Нар-
тё.
Ёртё Нарты астёу уыди

Нарты Стыр Ныхас. Истё-
уыл сё-иу уынаффё кёнын
куы бахъуыд, уёд-иу фиди-
уёг ныхъхъёр кодта Бёр-
зонд Тыппырёй, ёмё-иу
Нартё ёрёмбырд сты се
Стыр Ныхасмё.
Нартё систы ёртё мыг-

гаджы: Алёгатё, Ёхсёр-
тёггатё ёмё Борётё. Бо-
рётё уыдысты фёрныг,
мулкёй хъёздыг. Ёхсёр-
тёггатё уыдысты хъёба-
тыр мыггаг. Алёгатё уы-

дысты лёгёй хорз ёмё
уёздан.
Ёртё Нартён сё хис-

тёр ссис Уёрхёг. Уёрхё-
джы сфёлдыста ёрдзы
фарн ёмё Хуыцауы комы
тёф. Йё мад уыд Хуыцауы
чызг, йё фаззон — Уёрх-
тёнёг.
Иугёр куы сёвзёрдис,

уёд ёрцарди бёрзонд
хохы фидёртты, стёй
ауагъта дардыл зылд гал-
уантё Тёлёгты быдыры.
Уалынджы йём уёларвёй
Куырдалёгон ёруагъта
ёрвон фётыгёй арёзт
ёндон дзывыр — болат
куырдадзы цагъд.
Уёрхёг дын райдыдта

хуым кёнын тыгъд быдыры
ёмё байтыдта ёлутон хор
Уациллайы нёртон тауина-

гёй, ёрмёджы нёмыгёй.
Уациллайы фырт Гёбутдза-
ли йын хъахъхъёдта йё
хъугёмттё. Уый нё уагъта
Уёрхёджы хуымтём ёв-
рёгътёй ихы сыг, Нафы
фыдёхёй дымгё.
Уёрхёг ракуырдта йё-

хицён ус, Сайнёг ёлдары
хо — Ацырухсы. Уый фёстё
сарёзта фат ёмё ёрдын,
сугъахъы сыйё ёрдынтас-
гё сыкъа, хъёзёй — фат
ёрттигъджын.
Уёрхёджы алфамбылай

ёрцардысты Ёртё Нарты
ёмё Чынтё ёмё апырх
сты, ауагътой Нарты фёдон
мыггаг ёвидигё. Нартё
зёдтё ёмё дауджытимё
ёмвынг уыдысты. Кёрё-
дзимё чындзёхсёвтё
ёмё куывдтём цыдысты.
Се 'хсён уыд хёстёгдзи-
над.
Ацёмёзы усаг Агуын-

дёйён къухылхёцёг уыд
бёрзонд Уастырджи, сё
разёй цыдис бёрзонд
Ныккола, тырысахёссёг
сын уыдис Быдыры зёд,

цытджын Елиа та сё размё
бёхыл хъазыд. Нарты
ёнёфындз Мёргъуыдз
ёмё Уастырджи уыдысты
ёмсиёхстё, диссагён
хёссинаг сты дауджыты
лёвёрттё Сосланён, Са-
танайён йё фыд у уёлар-
вон Уастырджи, йё мад та
— Донбеттырты чызг, Сыр-
дон — суадётты бардуаг
Гётёджы фырт, Батрадз
фылдёр хатт вёййы уё-
ларвы, Айсана у Сафайы
хъан, ном дёр ыл уый сё-
вёрдта, Уёрхёджы фаз-
зёттё Ёхсар ёмё Ёхсёр-
тёджы номёвёрёг та у
Куырдалёгон. Уёларвон
куырд Куырдалёгон бай-
сёры Нарты хъёбатырты
ёмё афтё дарддёр.
Нартё ёрвон зынгёй

равзёрдысты. Нартён сё
ныхас цёуаг уыди, Елиа-
йау, иу цёфон уыдысты.
Нартён сё нёлгоймёгтё
гуыппырсартё ёмё ён-
донриутё уыдысты. Се
стёджы хъёд, сё къёхты
уынёр бёрёг уыдысты.
Нартмё фыдуаг фёси-

вёд уыд, уыдонёй арвыл
цъиу атёхын дёр нё уён-
дыди.
Сё тых, сё арёхстдзи-

над ёвдисён сё кафён
фёз Зилахары быдыр уыд,
ёргом ёмё рёстзёрдё
уыдысты.
Нарты Ныхас — Лёгты

Ныхас уыд. Цыппёрёмы
сё уынаффёйы бон, май-
рёмбон — сё хёцён бон.
Нартён сё дзырд фёсай-
ынёй се 'ндон сау ёфсёй-
наг кодта. Се 'гъдау, сё
цардыуагмё-иу сё зёрдё
истёмёй куы фехсайдта,
уёд-иу Лёгты Ныхасы се
'хсён рауад карз ёмё
бёлвырд, ёргом ёмё цё-
стуарзон ныхас.

ЦГЪОЙТЫ Хазби

Нарты равзёрд
НАРТЁ — Нарты кадджыты сёйраг архай-

джытё, хъёбатыр, зондджын ёмё ёгъдауджын
адёмыхёттытё. Ирон адём сё хонынц сё тау-
рёгъон фыдёлтё. Хуыцау сё сфёлдыста уёй-
гуыты фёстё. Иу кадёг нын Нарты равзёрды
тыххёй афтё дзуры:

ХЪУСЫНГЁНИНАГ
Нё зынаргъ Ирыстоны

цёрджытё! 
9 июлы, хуыцаубоны, уё

хонём Хъёдгёроны
Хетёджы  Уастырджийы

кувёндонмё!
Иумёйагёй бакувём Дзуармё ёмё 
йыл нёхи бафёдзёхсём!

ХЪУСЫНГЁНИНАГ
Нё зынаргъ Ирыстоны цёрджытё, 

не 'мзёххонтё!
Ёрхёццё та нём кёны нё кадджындёр,
ахсджиагдёр ёмё табуйагдёр —

Хетёджы Уастырджийы бон!
9 июлы, хуыцаубоны уё хонём

Хетёджы Уастырджийы
кувёндонмё! 
Иумёйагёй бакувём

дзуармё ёмё йыл нёхи
бафёдзёхсём. Нё зёрдё уын

зёгъы, цёмёй, куыд ёрвылаз,
афтё ацы хатт дёр та нё бёрёгбон арвитём
рёсугъд ёмё ёдыхстёй!

Хетёджы Уастырджийы фёдзёхст ут!

Фысымтё

Дзасохты бинонтё ёмё хиуёттё бузныг зё-
гъынц, сё зыны сахат, Дзасохты Ханджерийы
фырт Батрадзы зианы бон сё фарсмё чи ба-
лёууыд, сё рис сын чи фёрогдёр кодта, уыцы
ёрцёуёг дзыллёйён, ёмё хъусын кёнынц, йё
афёдзы кёнд кёй уыдзён абон, 8 июлы, сабаты,
Красногоры, Ленины уынджы 57-ём хёдзары. 

Ацы дзырд сымахёй би-
рётё фехъуыстаид, фё-
лё, цы амоны, стёй, куыд
равзёрд, уый бирётё нё
зондзысты. Арёзт у дыууё
дзырдёй: тон ёмё мет-
рёй. Тон бердзенагау амо-
ны тынгад (напряжение),
цавд (ударение), метр (уый
дёр бердзенагау) та — ба-
рын (измеряю). Афтёмёй
мах базыдтам, тонометр
кёй у цавд барён, бёл-
вырддёр та — адёймаджы
туджы ёлхъывдад (цавд)
барён фёрёз.
Куыд фёзынд тонометр,

стёй йё чи ‘рхъуыды код-
та?

1904 азы райдыдта уы-

рыссаг-япойнаг хёст. Уыр-
дём, цёф хёстонтён сё
уавёр фёрогдёр кёныны
тыххёй барвёндонёй
ацыд ёрыгон хирург Нико-
лай Коротков. Фыццаг бон-

тёй фёстёмё йё тыхсын
кодта иу хъуыддаг. Йё
тугдадзин хъыгдард кё-
мён ёрцыд, уыцы хёсто-
ны цёф бабёттыны размё
зонын хъуыд, бандзыг уы-
дзён ёви нё, уый. Хирург-
иу, фонендоскопёй рын-
чынмё байхъусгёйё, ра-
хатыдта ёнёзонгё уынёр-
тё. Уыдон-иу райхъуыс-
тысты бёлвырд фёткмё
гёсгё. Гъе, уыцы бёлвырд
уынёртём гёсгё Корот-
ков бындур ёрёвёрдта
адёймаджы туджы ёл-
хъывдад барыны мадза-
лён.
Ныртёккё тонометрёй

пайда кёнынц канд дох-
тыртё нё, фёлё, зёгъён
ис, ёмё алы хёдзары
дёр.

Нё уацхёссёг

Бакёс, базон 

Тонометры фёзынд
Наукё ёмё техникёйы бирё хъуыддёгтё

раргом вёййынц ёнёнхъёлёджы. Афтё рауад
тонометры хабар дёр. 

Нывгёнёг мидбылты худы

—— ФФёёссттёёззаадд ммаа уу,, 
нныыррттёёккккёё ммаа ккъъааббаа ттаа ччии ддааррыы??!!

Ёрдзы бёрёггёнёнтё 

Сусёны мёй, кёд мигъ доныл бады — хорз бо-
ныхъёд дёргъвётин рёстёг ахёсдзён.


Арвы нёрын дёргъвётин куы уа — ёвзёр боны-

хъёдмё цёуы,  рёстёггай куы нёра — хурджын
рёстёгмё.


Райсомёй  кёрдёгыл ёртёх нё бады — ёхсё-

выгон  къёвда уардзён.

(“Рёстдзинад”-ы архивёй)

